
ᐅᓪᓗᐊ: ᒪᐃ 12, 2022 

 

ᓄᓇᕗᑦ ᒐᕙᒪᒃᑯᖏᑕ ᐊᑐᓕᖁᔭᓕᐊᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐱᓪᓗᒍ ᐃᓗᐃᑦᑑᓈᖅᓯᒪᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᑦ Gulf of Boothia ᓯᑯᖓᓄᐊᖅᑕᖅᑐᑦ ᓇᓄᖏᓐᓂᑦ ᓇᓐᓄᒐᒃᓴᑦ 

 

ᐱᔾᔪᑎ 

 

ᑕᐃᑦᓱᒪᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᕕᒃᓴᖓᑎᒍᑦ ᑲᑎᒪᑎᓪᓗᒋᑦ (RM001-2021) ᐅᓪᓗᐊᓂ ᒫᑦᓯ 10, 2021, ᓄᓇᕗᑦ 

ᒐᕙᒪᒃᑯᖏᑦ ᑐᒃᓯᕋᓚᐅᖅᓯᒪᖕᒪᑕ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᓯᔾᔨᖅᓯᖁᓇᒋᑦ ᐃᓗᐃᑦᑑᓈᖅᓯᒪᔪᓂᒃ ᓇᓐᓄᒐᒃᓴᓂᒃ 74-ᓂᒃ 

ᑕᐅᕙᓐᖓᑦ Gulf of Boothia ᓇᓄᖏᓐᓂᑦ (ᓄᓇᕗᑦ ᒐᕙᒪᒃᑯᖏᑕ 2021-ᒥ ᑐᒃᓯᕋᐅᑎᓕᐊᕆᓚᐅᖅᑕᖓᑦ). 

 

ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ  (IC001-2021) ᐅᓪᓗᐊᓂ ᒫᑦᓯ 11, 2021,  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ 

ᑭᖑᕙᕆᐊᖅᑕᐅᖁᓪᓗᒍ ᑲᑎᒪᔾᔪᑕᐅᓂᖏᑦ Gulf of Boothia-ᒧᐊᖅᑕᖅᑐᑦ ᓇᓐᓄᒐᒃᓴᑦ ᐃᓗᐃᑦᑑᓈᖅᓯᒪᔪᑦ ᑭᓯᐊᓂ ᓇᓐᓄᒐᒃᓴᓄᑦ 

ᐊᐅᓚᑦᑎᔾᔪᑎᑦ ᐊᒻᒪᓗ ᐊᒥᐊᒃᑯᖏᓐᓄᑦ ᐊᐅᓚᑦᑎᔾᔪᑎᒥᒃ ᐋᖅᑭᒡᓯᓚᐅᕐᓗᑎᒃ (HACCS –ᑕᐃᔭᐅᔪᑦ ᓇᓐᓄᒃᑕᐅᔪᓄᑦ ᐊᓪᓚᕕᖕᒥ 

ᐊᐅᓚᑦᓯᔾᔪᑎᑦ ᐊᒻᒪ ᐊᒥᐊᒃᑯᖏᓐᓄᑦ ᐊᐅᓚᑦᓯᔾᔪᑎᑦ) ᐊᖏᖅᑕᐅᓚᐅᖅᑎᓪᓗᒍ ᑭᓯᐊᓂ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᓇᓐᓄᒐᒃᓴᑦ ᐊᐅᓚᑕᐅᔾᔪᑎᖏᓐᓂᒃ ᐊᓪᓚᕕᖕᒥ ᐊᒻᒪᓗ ᐊᒥᐊᒃᑯᖏᑕ ᐊᐅᓚᑕᐅᔾᔪᑎᖏᓐᓂᒃ ᑲᑎᒪᑎᓪᓗᒋᑦ ᑎᓯᐱᕆ 

2021-ᒥ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ ᐊᒻᒪᓗ ᐊᐅᓪᓚᖅᑎᑦᓯᓚᐅᖅᓯᒪᔪᑦ ᑎᑎᖅᑲᓂᒃ ᒥᓂᔅᑕᒧᑦ ᐃᓱᒪᓕᐅᕈᑎᒥᖕᓂᒃ ᐅᓪᓗᐊᓂ ᕖᕝᕗᐊᕆ 1, 

2021. ᒥᓂᔅᑕ ᐊᖏᖅᓯᓚᐅᖅᓯᒪᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖓᓐᓂᒃ ᐅᓪᓗᐊᓂ ᕖᕝᕗᐊᕆ 7, 2022. 

ᒫᓐᓇᐅᓕᖅᑐᕐᓕ ᓇᓐᓄᒃᑕᐅᔪᓄᑦ ᐊᐅᓚᑦᓯᔾᔪᑎᑦ ᐊᒻᒪᓗ ᐊᒥᐊᒃᑯᖏᓐᓄᑦ ᐊᐅᓚᑦᓯᔾᔪᑕᐅᓂᐊᖅᑐᑦ ᐃᓱᒪᓕᐅᕈᑕᐅᓯᒪᓕᕐᒪᑕ, ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐅᑎᓕᖅᑐᑦ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᒋᓚᐅᖅᓯᒪᔭᖓᓐᓄᑦ 2021-ᖑᑎᓪᓗᒍ ᐃᓗᑦᑑᓈᖅᓯᒪᔪᑦ ᓇᓐᓄᒐᒃᓴᑦ 

ᓇᓄᖏᓐᓂᑦ Gulf of Boothia-ᒥ ᑲᑎᒪᔾᔪᑎᖃᒃᑲᓐᓂᕐᓂᐊᕐᓗᑎᒃ ᔫᓂ 2022-ᖑᓕᖅᐸᑦ ᑲᑎᒪᓂᖓᓐᓂ.  ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑐᓴᖅᑎᑦᑎᓚᐅᖅᑐᑦ ᐊᐅᓚᑦᓯᔨᐅᖃᑕᐅᔪᓂᒃ ᖃᓄᐃᓕᐅᕈᒪᓂᕆᔭᖏᓐᓂᒃ ᐊᒻᒪᓗ ᐱᓗᐊᖅᑐᒥᒃ ᑐᒃᓯᕋᓚᐅᖅᑐᑦ ᐱᖓᓱᓂᑦ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᑦ ᐊᒻᒪ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᑐᓂᓯᖁᓪᓗᒋᑦ ᓂᓪᓕᐅᑎᒋᔭᖏᓐᓂᒃ 

ᐊᒡᒍᖅᑐᖅᓯᒪᓂᕐᒥ ᓇᓐᓄᒐᒃᓴᑦ ᐅᓄᕐᓂᖏᓐᓂᒃ ᑐᓂᔭᐅᓂᕆᔭᖏᑦ ᐱᓪᓗᒋᑦ. 

 

ᖃᓄᐃᓚᐅᕐᒪᖔᑦ 

 

ᑕᐅᕗᓐᖓᖅᑕᖅᑐᑦ Gulf of Boothia ᓇᓄᖏᑦ ᐅᓄᕐᓂᖅᐹᖑᔪᑦ ᑲᓇᑕᒥ ᓇᓄᖁᑎᒋᔭᐅᔪᓂᑦ ᐊᒡᒍᖅᑐᖅᓯᒪᔪᓂ ᑕᑯᓗᒋᑦ ᓇᓗᓇᐃᖅᓯᔾᔪᑦ 1.  

ᒥᒃᓴᐅᓴᒃᓯᓯᒪᔪᑦ 8.9-ᓂᒃ ᓇᓄᖃᕐᓂᖓᓂᒃ ᐊᑐᓂ 1,000 ᑭᓛᒥᑐᑦ, ᖃᐅᔨᒪᔭᐅᓪᓗᓂᓗ ᓇᓄᐃᑦ ᑕᐅᕗᓐᖓᖅᑕᖅᑐᑦ ᐅᓄᕐᓂᖅᐹᖑᓂᖏᓐᓂᒃ 

ᓄᓇᕐᔪᐊᕐᒥ ᑕᐅᕗᓐᖓᖅᑕᖅᑐᑦ. 

 

ᐊᕐᕌᒍᐊᓂ 2005, ᐃᓗᐃᑦᑑᓈᖅᓯᒪᔪᑦ ᓇᓐᓄᒐᒃᓴᑦ ᑕᐅᕙᓐᖓᑦ Gulf of Boothia-ᒥᑦ ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ 41-

ᖑᓚᐅᕋᓗᐊᖅᑎᓪᓗᒋᑦ 74-ᕈᖅᑕᐅᓚᐅᖅᓯᒪᔪᑦ ᐊᑐᖅᑕᐅᓪᓗᓂ 2:1 ᐊᕐᓇᓪᓗᒐᒃᓴᑦ ᐊᖑᓴᓪᓗᒐᒃᓴᓪᓗ ᐅᓄᕐᓂᖏᑦ ᐋᖅᑭᒡᑕᐅᓪᓗᑎᒃ ᑕᐃᒪᓐᓇ 

ᐊᐅᓚᓂᕆᔭᖏᑦ.  ᐊᕐᕌᒍᐊᓂ 2005ᑉ ᐅᓄᖅᓯᒋᐊᖅᑕᐅᓚᐅᖅᓯᒪᔪᑦ ᐃᓗᐃᑦᑑᓈᖅᓯᒪᔪᑦ ᓇᓐᓄᒐᒃᓴᑦ ᒪᓕᒃᑕᐅᓪᓗᑎᒃ 1998–2000 

ᐅᓄᕐᓂᖏᓐᓄᑦ ᓈᓴᖅᑕᐅᓂᑯᑦ ᒥᒃᓴᐅᓴᒃᑕᐅᓯᒪᔪᑦ 1,592-ᖑᔪᑦ (ᖃᓂᒋᔭᖓᓂ= 1,231–1,953) ᐅᓄᕐᓂᖃᖅᑐᒋᔭᐅᓪᓗᑎᒃ ᓇᓄᐃᑦ ᐊᒻᒪᓗ 

ᖃᑦᓯᓂᒃ ᓇᓐᓄᒃᐸᑕ ᐊᑦᑕᕐᓇᓕᕋᔭᕐᒪᖔᑦ ᖃᐅᔨᓴᐃᑎᓪᓗᒋᑦ ᖃᐅᔨᓚᐅᖅᑐᑦ ᐊᒃᓱᑲᓪᓚᒃ ᓇᓄᐃᑦ ᐅᓄᖅᓯᒋᐊᖅᑐᕕᓂᐅᓂᖏᓐᓂᒃ. 

ᑎᑭᓪᓗᒍ 2019, ᓇᓄᓕᕆᔾᔪᑎᖃᓚᐅᖅᑐᑦ ᓄᓇᕗᒥ ᐊᑐᖅᑕᐅᓪᓗᓂ 2:1 ᐊᕐᓇᓪᓗᒐᒃᓴᑦ ᐊᖑᓴᓪᓗᒐᒃᓴᓪᓗ ᐋᖅᑭᒡᓯᒪᓪᓗᑎᒃ ᑕᐃᒪᓐᓇ, ᒪᕐᕉᖕᓂᒃ 

ᐊᖑᓴᓪᓗᒃᑯᑎᒃ ᓇᓄᕐᓗᑎᒃ, ᐊᑕᐅᓯᕐᒥᒃ ᐊᕐᓇᓪᓗᒍᓐᓇᕐᓗᑎᒃ.  ᑖᒃᑯᐊ ᐊᕐᓇᓪᓘᓂᖏᓐᓂᒃ ᐊᖑᓴᓪᓘᓂᖏᓐᓂᒡᓗ ᐊᑐᖅᑐᑦ 2:1 ᐊᐅᓚᑦᑎᔾᔪᑎᑦ 

ᐊᓯᔾᔨᖅᑕᐅᓚᐅᖅᓯᒪᔪᑦ 1:1-ᖑᖅᑕᐅᓪᓗᑎᒃ ᐊᕐᕌᒍᐊᓂ 2019/2020 ᓇᓐᓂᐊᕐᓇᕐᒥ. 

 

 
ᓇᓗᓇᐃᖅᓯᔾᔪᑦ 1.  

ᓄᓇᓐᖑᐊᖅ ᑕᑯᒃᓴᐅᑎᑦᑎᔪᖅ Gulf of Bothia ᑕᐅᕗᖓ ᑎᑭᑦᑕᖅᑐᓂᒃ ᓇᓄᖏᓐᓂᒃ (ᕿᕐᓂᖅᑕᖅ ᑭᒡᓕᓕᐊᕆᔭᐅᓯᒪᔪᖅ ᕿᕐᓂᔪᖕᓂᖅᓴᐅᑉ 

ᐃᓗᐊᓂ) ᐊᒻᒪᓗ ᓄᓇᓕᐅᔪᑦ ᑖᒃᑯᓇᓐᖓᑦ ᓇᓐᓄᒐᓱᐊᖅᐸᒃᑐᑦ ᐊᒡᒍᖅᑐᖅᓯᒪᓂᕐᓂᑦ ᐱᖓᓱᓂᑦ ᓄᓇᖃᖅᑐᓂᑦ ᓄᓇᕗᒥ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᑲᑎᒪᓂᖅ (RM001-2021) ᐅᓪᓗᐊᓂ ᒫᑦᓯ 10, 2021, ᓄᓇᕗᑦ ᒐᕙᒪᒃᑯᖏᑦ 

ᑐᒃᓯᕋᐅᑎᓕᐅᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᓯᔾᔨᖅᓯᖁᔨᒐᑎᒃ ᐃᓗᐃᑦᑑᓈᖅᓯᒪᔪᑦ ᓇᓐᓄᖓᒃᓴᑦ ᑭᒡᓕᖏᓐᓂᒃ 74-ᓂᒃ 

ᑕᐅᕙᓂ Gulf of Boothia ᓇᓄᖏᓐᓂᒃ ᐊᑐᕐᓗᑎᒃ 1:1-ᒥ ᐊᖑᓴᓪᓗᒐᒃᓴᑦ ᐊᕐᓇᓪᓗᒐᒃᓴᓪᓗ ᐊᐅᓚᓂᖓᓂᒃ.  ᓄᓇᕗᑦ ᒐᕙᒪᒃᑯᖏᑕ 

ᑐᒃᓯᕋᐅᑎᖓᑦ ᑐᓐᖓᕕᖃᖅᑐᖅ ᖃᐅᔨᔭᐅᔪᓂᑦ ᖃᐅᔨᓴᐃᓚᐅᖅᑎᓪᓗᒋᑦ ᑕᖅᓯᖅᓱᐃᖃᑦᑕᕐᓂᒃᑯᑦ ᓯᓂᒃᑎᑕᐅᓪᓗᑎᒃ ᑎᒍᔭᐅᑲᓐᓂᖃᑦᑕᖅᑎᓪᓗᒋᑦ 

ᐊᐅᖏᑎᒍᑦ ᖃᐅᔨᓴᒐᒃᓴᓂᒃ ᐃᓚᓐᖓᖅᑎᕆᓂᒃᑯᑦ ᓇᓄᖏᓐᓂᒃ Gulf of Boothia, ᑕᐃᒪᓐᓇ ᖃᐅᔨᓴᖅᑕᐅᓚᐅᖅᓯᒪᔪᑦ 2015-ᒥᑦ 2017-ᒧᑦ, 

ᓄᑖᒥᒃ ᐅᓄᕐᓂᕆᔭᖏᓐᓄᑦ ᒥᒃᓴᐅᓴᒃᑕᐅᔾᔪᑎᖃᓕᖅᑐᑦ 1,525-ᓂᒃ (ᖃᓂᒋᔭᖏᓐᓃᑦᑐᕆᔭᐅᔪᑦ = 1,231–1,819) ᑖᒃᑯᐊ 

ᑕᑯᒃᓴᐅᑎᑦᓯᓚᐅᖅᑐᑦ ᓱᕐᕌᓗᐊᖏᓐᓂᖏᓐᓂᒃ ᓇᓄᐃᑦ ᐅᓄᕐᓂᕆᔭᖏᑦ.  ᓄᓇᕗᑦ ᒐᕙᒪᒃᑯᖏᑦ ᑐᒃᓯᕋᐅᑎᖓᑦ (TAB2B) 

ᐱᖃᓯᐅᔾᔨᓯᒪᓚᐅᖅᑐᖅ ᐅᑯᓂᖓ: (1) ᐅᓂᒃᑳᓕᐊᕕᓂᕐᒥᒃ ᐊᕐᕌᒍᖏᓐᓂᑦ 2015–2017 ᓄᓇᕗᑦ ᒐᕙᒪᒃᑯᖏᑕ ᖃᐅᔨᓴᕈᑎᖏᑦ ᒥᒃᓴᐅᓴᒃᓯᓯᒪᔪᑦ 

Gulf of Boothia-ᒧᐊᖅᑕᖅᑐᑦ ᓇᓄᐃᑦ ᐅᓄᕐᓂᕆᔭᖏᓐᓂᒃ ᐊᒻᒪᓗ  

(2) ᑎᑎᕋᖅᑕᐅᓯᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᑕᑯᓐᓇᖃᑦᑕᐅᑎᓪᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᑦ 

ᑐᓴᕋᓱᐊᕐᓂᕆᓚᐅᖅᑕᖏᓐᓂᒃ ᓄᓇᓕᖕᓂ ᐊᖑᓇᓱᒃᐸᒃᑐᓂᑦ ᑕᐃᑲᓐᖓᑦ ᓇᓄᖏᓐᓂᑦ (ᐅᖅᓱᖅᑑᖅ, ᓴᓂᕋᔭᒃ, ᐃᒡ;ᓗᓕᒃ, ᑰᕌᕐᕈᒃ, ᓇᐅᔮᑦ ᐊᒻᒪ 

ᑕᓗᕐᔪᐊᖅ). 

 

ᑕᐃᑦᓱᒪᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᒫᑦᓯ 10, 2021 ᑲᑎᒪᕕᒃᓴᖓᒍᑦ, ᑐᓂᔭᐅᓚᐅᖅᑐᑦ ᖃᐅᔨᒪᔾᔪᑎᒋᔭᐅᔪᑦ 

ᓇᓗᓇᐃᖅᓯᔾᔪᑎᑦ ᐊᒻᒪ ᐊᐃᕙᐅᑎᒋᔭᐅᔪᑦ ᑐᓂᔭᐅᓚᐅᖅᑐᑦ ᐅᑯᐊ ᓄᓇᕗᑦ ᒐᕙᒪᒃᑯᖏᑕ ᑎᑎᕋᖅᓯᒪᔭᖏᑦ ᖃᐅᔨᓴᖅᑎᒻᒪᕆᐅᔪᑦ 

ᖃᐅᔨᓴᐃᓂᕕᓂᖏᑦ ᐅᓄᕐᓂᕆᔭᖏᓐᓄᑦ ᑕᐅᕗᓐᖓᖅᑕᖅᑐᑦ ᐅᖃᐅᑕᐅᓯᒪᔪᑦ ᑖᒃᑯᐊ ᖁᓛᓂ ᓄᓇᕗᑦ ᒐᕙᒪᒃᑯᖏᑕ 2021-ᒥ 

ᑐᒃᓯᕋᐅᑎᖓᓐᓂ) ᐱᖃᓯᐅᔾᔨᓯᒪᓪᓗᑎᒃ ᓇᓐᓄᒃᑕᐅᔪᕕᓂᑦ ᐅᓄᕐᓂᖏᓐᓂᒃ ᑎᑎᕋᖅᓯᒪᔪᓂᒃ ᐊᒻᒪᓗ ᓇᓐᓄᒐᒃᓴᑦ ᐊᒥᐊᒃᑯᖏᓐᓂᒃ, ᐊᒻᒪ 

ᐅᖃᐅᓯᕆᔭᐅᓚᐅᖅᑐᑦ ᑎᑎᕋᖅᓯᒪᖏᑦᑐᑦ ᑐᓂᔭᐅᓚᐅᖅᑐᑦ ᐊᐅᓚᑦᓯᔨᐅᖃᑎᒋᔭᐅᔪᓂᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᓚᐅᕐᒥᔪᑦ ᓇᓐᓄᒃᑕᐅᔪᕕᓂᕐᓄᑦ ᑐᓴᒐᒃᓴᖁᑎᒋᔭᐅᔪᑦ ᑐᓂᔭᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓗᓇᐃᖅᓯᓪᓗᑎᒃ 

ᐊᑯᓐᓂᕆᒐᔪᒃᑕᖓ 63-ᖑᔪᑦ ᐅᓄᕐᓂᖃᖅᑐᑦ ᓇᓐᓄᒃᑕᐅᖃᑦᑕᖅᑐᑦ ᑕᐃᒪᓐᖓᑦ 2005-ᒥᓂᑦ ᑕᐅᕙᓐᖓᑦ Gulf of Boothia-ᒥᑦ.  ᑖᒃᑯᐊ 

ᓇᓐᓄᒃᑕᐅᖃᑦᑕᖅᑐᑦ ᐅᓄᕐᓂᖏᑦ ᒪᓕᒡᓗᒋᑦ ᐊᒥᐊᒃᑯᖃᓚᐅᖅᑐᑦ 112-ᓂᒃ ᓇᓐᓄᒐᒃᓴᓂᒃ ᑕᐃᑲᓐᖔᖅᑐᓂᑦ ᓇᓐᓂᐊᕐᕕᖕᒥᑦ.  ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᖃᐅᔨᓴᐃᓂᐅᔪᖅ ᑕᐅᕙᓂ Gulf of Boothia ᓇᓄᖏᓐᓄᑦ ᑎᓕᓯᔾᔪᑎᒋᔭᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ 

(TAB2C), ᑕᐃᓐᓇ ᐊᑐᐃᓐᓇᐅᓚᐅᖅᓯᒪᖏᒻᒪᑦ ᓱᓕ ᑐᒃᓯᕋᐅᑎ ᑎᑎᕋᖅᑕᐅᑎᓪᓗᒍ ᑭᓯᐊᓂᓕ ᑭᖑᕐᖓᒍᑦ ᑐᓂᔭᐅᓚᐅᖅᓯᒪᔪᖅ ᒫᑦᓯ 2, 2021-

ᖑᑎᓪᓗᒍ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓪᓗᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ1. 

 

ᐱᔾᔪᑎᒋᓪᓗᒋᑦ ᑎᑎᕋᖅᓯᒪᖏᑦᑐᑦ ᐅᖃᐅᓯᑦ ᑐᓂᔭᐅᓚᐅᖅᑐᑦ, ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖏᓐᓄᑦ ᐱᓕᕆᕕᖓᑦ ᑲᓇᑕᒥ 

ᐊᑐᓕᖁᔭᓕᐅᓚᐅᖅᑐᑦ ᕿᒥᕐᕈᓇᒃᑕᐅᒃᑲᓐᓂᖁᔭᐅᓪᓗᑎᒃ ᐊᑦᑕᕐᓇᕈᓐᓇᕐᓂᕆᔭᖏᑦ ᐊᓯᔾᔨᖅᑕᐅᓗᓂ 2:1-ᒥᑦ ᐊᑐᖔᓕᖅᐸᑕ 1:1 

ᐊᕐᓇᓪᓗᒋᐊᖃᕐᓂᖅ ᐊᖑᓴᓪᓗᒋᐊᖃᕐᓂᕐᓗ ᐋᖅᑭᒡᓯᒪᓂᕆᔭᖓ. ᒪᓕᒡᓗᒋᑦ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᖓᑦ 

ᑲᓇᑕᒥ ᐊᑦᑕᕐᓇᕐᓂᕐᓂᕆᔭᖏᑦ ᓇᓐᓄᒃᑕᐅᒐᓱᐊᓕᖅᐸᑕ ᖃᐅᔨᓴᖅᑕᐅᖁᓪᓗᒋᑦ ᐃᓗᐃᑦᑑᓈᖅᓯᒪᔪᓂᒃ 74-ᕌᕈᓐᓇᖅᑎᓪᓗᒋᑦ ᓇᓄᕐᓂᒃ 1:1 

ᐊᑐᖅᑕᐅᓗᓂ ᐊᕐᓇᓪᓗᒃᑕᐅᒐᔭᖅᑐᑦ ᐅᓄᕐᓂᖅᓴᐅᓕᕐᒪᑕ ᐊᒻᒪ ᐊᑦᑕᕐᓇᕈᑎᖃᕐᒪᑦ ᓇᓄᐃᑦ ᐃᓄᐃᓴᒡᓕᕙᓪᓕᐊᒐᔭᕐᓂᖏᓐᓂᒃ.  ᕿᑭᖅᑖᓗᒃ 

ᐆᒪᔪᓕᕆᔨᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓗᒍᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ ᑐᓴᕋᓱᐊᕐᓂᕆᓚᐅᖅᑕᖏᓐᓄᑦ, ᐅᖃᓚᐅᖅᑐᑦ 

ᑐᓴᕋᓱᐊᕐᓂᕆᔭᐅᔪᑦ ᐊᒥᒐᓗᐊᓚᐅᕐᒪᑕ ᐊᒻᒪ ᑐᓴᒐᒃᓴᑦ ᐊᒥᐊᒃᑯᑦ 0-ᖑᖅᑎᑕᐅᖃᑦᑕᕋᔭᕐᓂᖏᑦ ᐅᖃᐅᑕᐅᓚᐅᖅᓯᒪᖏᓐᓂᖓᓂᒃ.  ᕿᑭᖅᑖᓗᒃ 

ᐆᒪᔪᓕᕆᔨᑦ ᑲᑎᒪᔨᖏᑦ ᑐᒃᓯᕋᓚᐅᖅᑐᑦ ᑭᖑᕙᕆᐊᖅᓯᖁᔨᓪᓗᑎᒃ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᒃᓴᖏᓐᓂᒃ Gulf of 

Boothia-ᒥ ᐃᓗᐃᑦᑑᓈᖅᓯᒪᔪᒃᑯᑦ ᓇᓐᓄᒐᒃᓴᓂᒃ  ᐱᕕᖃᖅᑎᑕᐅᑲᓐᓂᖁᓪᓗᒋᑦ ᓄᓇᖠᐅᔪᑦ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ 

ᑐᓴᖅᑎᑕᐅᑦᑎᐊᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒃᑐᐃᓂᕆᒐᔭᖅᑕᖏᓐᓂᒃ ᓄᑖᒥᒃ ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖃᓕᖅᑎᓪᓗᒋᑦ ᓄᐊᓐᓂᐊᕐᓂᖏᑦ ᐊᒥᐊᒃᑯᑦ.  ᐊᒥᐊᒃᑯᑦ 0-ᖑᖅᑎᑕᐅᖃᑦᑕᕐᓂᐊᖅᑐᑦ ᑭᖑᕐᖓᒍᑦ ᓄᑖᒥᒃ ᓴᖅᑭᑦᑎᓚᐅᖅᑎᓪᓗᒋᑦ 

ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᑕᒪᓐᓇ ᐊᑐᖅᑕᐅᖃᑦᑕᖅᓯᒪᔪᖅ ᐊᑯᓂᐅᔪᖅ ᐊᒻᒪ ᐃᓚᒋᔭᐅᔪᖅ ᓱᓕ ᓇᓄᓕᕆᓂᕐᒧᑦ 

ᐊᐅᓚᑦᑎᔾᔪᑎᐅᔪᓂ ᓄᓇᕗᑦ ᐃᓗᐊᓂ ᑭᓯᐊᓂᓕ ᐃᓚᒋᔭᐅᓚᐅᖏᑦᑐᖅ ᑐᓴᕋᓱᐊᓕᖅᑎᓪᓗᒋᑦ.  

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ (IC001-2021), ᐅᓪᓗᐊᓂ ᒫᑦᓯ 11, 2021, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᑭᖑᕙᕆᐊᖅᑎᑦᓯᓚᐅᖅᑐᑦ ᐃᓱᒪᓕᐅᕈᑎᒋᓂᐊᖅᑕᖓᓐᓂᒃ ᑖᑦᓱᒥᖓ (TAB2D)  ᓇᓄᖏᑦ ᐱᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᑭᓯᐊᓂ ᐃᓱᒪᓕᐅᕐᓂᐊᕐᓗᑎᒃ ᑖᒃᑯᐊ ᑐᒃᓯᕋᐅᑎᐅᔪᑦ ᓇᓄᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᑦ HACCS 

ᐱᔭᕇᖅᑕᐅᓯᒪᓕᖅᐸᑕ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᐅᓕᕈᑎᒋᓚᐅᖅᑕᖓᑦ ᑭᖑᕙᕆᐊᖅᑕᐅᖁᓪᓗᒍ ᐃᓗᐃᑦᑑᓈᖅᓯᒪᔪᒃᑯᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖓᓄᑦ ᑐᓐᖓᕕᖃᓚᐅᖅᑐᖅ ᖃᐅᔨᒪᔾᔪᑎᓂᒃ ᓴᖅᑭᑕᐅᔪᓂᒃ ᐊᒻᒪᓗ ᐊᐅᕙᐅᑕᐅᔪᓂᒃ ᑲᑎᒪᑎᓪᓗᒋᑦ ᒫᑦᓯ 2021-ᒥ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓕᓴᖅᓯᓚᐅᖅᑐᑦ ᓇᓗᓈᕿᓂᖏᓐᓄᑦ ᐊᒥᐊᒃᑯᑦ ᓄᐊᑕᐅᓯᒪᔪᑦ ᓄᓇᓕᖕᓂᑦ ᑖᒃᑯᓇᓐᖓᑦ 

ᐊᖑᓇᓱᒃᐸᒃᑐᓂᑦ Gulf of Boothia ᓇᓄᖏᓐᓂᑦ ᐱᔾᔪᑎᒋᓪᓗᒍ ᑲᔪᓯᑎᓪᓗᒍ ᑐᓴᕋᓱᐊᕐᓂᐅᔪᖅ ᓇᓐᓄᒐᒃᓴᓄᑦ ᐊᐅᓚᑦᑎᔾᔪᑎᓂᒃ ᐊᒻᒪ 

ᐊᒥᐊᒃᑯᓂᒃ ᐊᐅᓚᑦᑎᔾᔪᑎᓂᒃ ᐱᓕᕆᐊᖃᖅᑎᓪᓗᒋᑦ.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓕᓴᖅᓯᔪᑦ ᑭᖑᕙᕆᐊᖅᑕᐅᒃᐸᑦ 

ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓄᑦ ᐃᓱᒪᓕᐅᕈᑎᒋᔭᐅᔪᖅ ᐊᒃᑐᐃᓂᖃᕐᓂᐊᖏᑦᑐᖅ ᓇᓛᒎᖏᑦᑐᒃᑯᑦ ᐃᓄᐃᑦ 

ᐊᖑᓇᓱᖕᓂᖏᓐᓄᑦ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᓐᖑᓇᖅᑐᒃᑯᑦ ᑲᑎᒪᑎᓪᓗᒋᑦ (IC004-2021) ᐅᓪᓗᐊᓂ ᑎᓯᐱᕆ 10, 2021, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᐊᖏᖅᑕᐅᖁᓪᓗᒋᑦ ᓄᓇᕗᒥ ᓇᓐᓄᒐᒃᓴᓄᑦ ᐊᐅᓚᑦᑎᔾᔪᑎᑦ ᐊᒻᒪ ᐊᒥᐊᒃᑯᖏᓐᓄᑦ 

ᐊᐅᓚᑦᑎᔾᔪᑎᓂᐅᓂᐊᖅᑐᓂᒃ.  ᐃᓱᒪᓕᐅᕈᑎᑦ ᑎᑎᕋᖅᓯᒪᔪᑦ ᐃᓗᐊᓂ ᑐᕌᖓᓪᓗᓂ ᐊᐅᓪᓚᖅᑎᑕᐅᓚᐅᖅᑐᖅ ᒥᓂᔅᑕᖓᓐᓄ ᐊᕙᑎᓕᕆᔨᒃᑯᑦ 

ᕖᕝᕗᐊᕆ 1, 2022-ᖑᑎᓪᓗᒍ (TAB2E), ᑲᑎᒪᔨᑦ ᑎᓕᐅᕆᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᓗ ᐊᐅᓚᑦᓯᔨᐅᖃᑎᒋᔭᐅᔪᓂᒃ 

ᑲᔪᓯᑎᑦᓯᖁᓪᓗᒋᑦ ᐃᖅᑲᓇᐃᔭᖃᑎᒌᖕᓂᕆᔭᖏᓐᓂᒃ ᐱᐅᓯᒋᐊᖅᑕᐅᖁᓪᓗᒋᑦ ᓇᓐᓄᒐᒃᓴᑦ ᐊᐅᓚᑕᐅᔾᔪᑎᖏᑦ ᐊᒻᒪᓗ ᐊᒥᐊᒃᑯᖏᓐᓄᑦ 

ᐊᐅᓚᑦᑎᔾᔪᑎᐅᔪᑦ ᓄᓇᕗᑦ ᐃᓗᐊᓂ.  ᒥᓂᔅᑕ ᐊᖏᖅᓯᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᖏᓐᓂᒃ ᐊᒻᒪᓗ 

ᐊᑐᓕᖁᔭᓕᐊᖏᓐᓂᒃ ᐅᓪᓗᐊᓂ ᕖᕝᕗᐊᕆ 7, 2022 (TAB2F). 

 

 
1 ᑕᐃᑦᓱᒪᓂ ᑎᓯᐱᕆ 2021-ᖑᑎᓪᓗᒍ ᑲᑎᒪᕕᒃᓴᖓᒍᑦ ᑲᑎᒪᑎᓪᓗᒋᑦ ᕿᑎᕐᒥᐅᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᖏᑕ ᑲᑎᒪᔨᖏᑦ ᓴᖅᑭᑦᑎᓚᐅᖅᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᖃᐅᔨᓴᐃᓂᕆᔭᐅᓚᐅᖅᑐᒥᑦ Gulf of Boothia ᐊᒻᒪ ᖃᒡᒋᐅᔭᐅᑉ ᓇᓄᖏᓐᓄᑦ ᑎᓕᓯᔾᔪᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ.  KRWB 

ᐊᑐᓕᖁᔭᓕᐅᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓯᕗᓂᒃᓴᒥ 

ᐃᓱᒪᓕᐅᕈᑎᖃᕐᓂᐊᖅᑎᓪᓗᒋᑦ Gulf of Boothia  ᓇᓄᖏᓐᓄᑦ ᑕᐅᕗᓐᖓᖅᑕᖅᑐᓂᒃ.  

ᓇᓐᓄᒐᒃᓴᑦ ᐊᐅᓚᑕᐅᔾᔪᑎᖏᑦ ᐊᒻᒪᓗ ᐊᒥᐊᒃᑯᖏᓐᓄᑦ ᐊᐅᓚᑦᑎᔾᔪᑎᐅᔪᑦ (TAB2G) ᑭᖑᕝᕕᖅᓯᕗᑦ 2019-ᒥ ᐊᓯᔾᔨᑲᑕᒍᓐᓇᖅᑐᑦ ᑰᑕᑦ 

ᐊᐅᓚᑦᑎᔾᔪᑎᒋᓚᐅᖅᑕᖓᓐᓂᒃ, ᑖᓐᓇ ᐊᑐᖅᑕᐅᓯᒪᓕᖅᑐᖅ ᓄᓇᕗᒥ 2005-ᒥᓂᑦ.  ᓇᓐᓄᒐᒃᓴᑦ ᐊᐅᓚᑕᐅᔾᔪᑎᖏᑦ ᐊᒻᒪᓗ ᐊᒥᐊᒃᑯᖏᓐᓄᑦ 

ᐊᐅᓚᑦᑎᔾᔪᑎᑦ ᐱᕕᖃᖅᑎᑦᓯᕗᖅ ᓄᓇᕗᑦ ᒐᕙᒪᒃᑯᖏᑦ ᐊᐅᓚᑦᑎᔪᓐᓇᖁᓪᓗᒋᑦ ᐃᓚᖏᓐᓂᒃ ᓇᓐᓄᒐᒃᓴᑦ ᐃᓗᐃᑦᑑᓈᖅᓯᒪᔪᒃᑯᑦ 

ᑭᒡᓕᖁᑎᒋᔭᖏᑕ ᑐᓂᔭᐅᖁᓪᓗᒋᑦ ᓇᓕᖕᓄᑐᐃᓐᓇᖅ ᐊᒡᒍᖅᑐᖅᓯᒪᓂᕐᒧᑦ ᐅᕝᕙᓘᓐᓃᑦ ᓄᓇᓕᐅᔪᒧᑦ. ᑖᓐᓇ ᑐᒃᓯᕋᐅᑎᐅᔪᖅ ᒫᓐᓇᐅᔪᖅ 

ᓇᓐᓄᒐᒃᓴᓄᑦ ᐊᐅᓚᑦᑎᔾᔪᑎ ᐊᒻᒪ ᐊᒥᐊᒃᑯᓄᑦ ᐊᐅᓚᑦᑎᔾᔪᑎᑦ ᑲᒪᖁᓪᓗᒋᑦ ᐊᓯᔾᔨᖅᑕᐅᔪᓂᒃ ᓇᓄᓐᓄᒐᒃᓴᑦ ᐊᐅᓚᑕᐅᓂᖏᓐᓄᑦ ᓄᓇᕗᒥ 

ᓴᖅᑭᓯᒪᔪᑦ ᐃᓱᒪᓕᐅᕈᑎᖃᓚᐅᖅᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 2019-ᖑᑎᓪᓗᒍ ᐊᓯᔾᔨᖅᑕᐅᑎᓪᓗᒍ ᐊᕐᓇᓪᓗᒋᐊᖃᕐᓂᖅ 

ᐊᖑᓴᓪᓗᒋᐊᖃᕐᓂᕐᓗ 2:1-ᒥᑦ  1:1-ᒧᑦ2. ᓇᓐᓄᒐᒃᓴᓄᑦ ᐊᐅᓚᑦᑎᔾᔪᑎᑦ ᐊᒻᒪᓗ ᐊᒥᐊᒃᑯᖏᓐᓄᑦ ᐊᐅᓚᑦᑎᔾᔪᑎᑦ ᐱᕕᖃᖅᑎᑦᓯᕗᖅ 

ᐊᒥᐊᒃᑯᖏᓐᓂᒃ ᐃᓚᓐᖓᖅᑎᑦᓯᖁᓪᓗᒋᑦ ᐊᕐᕌᒍ ᓇᓐᓄᒐᒃᓴᖏᓐᓂᑦ ᓄᓇᓕᐅᔪᖅ ᐊᕐᕌᒍᑕᒫᓐ ᓇᓐᓄᒐᒃᓴᖏᑕ ᐅᖓᑖᓄᑦ ᓇᓐᓄᒃᑐᕕᓂᐅᑎᓪᓗᒋᑦ 

ᐅᕝᕙᓘᓐᓃᑦ ᓄᐊᑉᐸᓪᓕᐊᔪᓐᓇᕐᓗᑎᒃ ᐊᒥᐊᒃᑯᖏᑦ ᓇᓐᓄᒃᑕᐅᓚᐅᖏᑦᑐᑦ ᑕᐃᒪᐃᓕᖓᓗᓂ ᑭᓯᐊᓂ ᐋᖅᑭᒡᓯᒃᐸᑕ ᐃᓗᐃᑦᑑᓈᖅᓯᒪᔪᒃᑯᑦ 

ᓇᓐᓄᒐᒃᓴᑦ ᑭᒡᓕᒋᓂᐊᖅᑕᖏᓐᓂᒃ, ᐊᓯᔾᔨᖅᓯᒃᐸᑕ ᐅᕝᕙᓘᓐᓃᑦᐲᖅᓯᒃᐸᑕ ᒪᓕᒃᑕᐅᓗᑎᒃ ᒪᓕᒐᖏᑦ ᓄᓇᕗᒥ ᐊᖏᖃᑎᒌᒍᑎᐅᔪᑦ, ᑕᐃᑦᓱᒪᓂ 

ᐊᒥᐊᒃᑯᑦ ᓇᓐᓄᒐᒃᓴᑦ 0-ᖑᖅᑎᑕᐅᒐᔭᕐᓗᑎᒃ.  ᑕᐃᒪᓐᓇ ᐊᐅᓚᓂᖃᖅᑎᓪᓗᒍ ᓇᓐᓄᒐᒃᓴᑦ ᐊᒻᒪ ᐊᒥᐊᒃᑯᑦ ᐊᐅᓚᑕᐅᔾᔪᑎᖃᖅᑎᓪᓗᒋᑦ ᑕᐃᒪᓐᓇ 

ᐊᖏᖅᑕᐅᓚᐅᖅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᑎᓯᐱᕆ 2021-ᖑᑎᓪᓗᒍ ᐊᖏᖅᑕᐅᓚᐅᖅᑐᖅ ᑐᒡᓕᕆᓚᐅᖅᑕᖓ 

ᑎᑎᕋᖅᑕᐅᓯᒪᓕᖅᑐᑦ.  ᓯᕗᓪᓕᖅ ᑎᑎᕋᖅᑕᐅᕐᖓᓚᐅᖅᑐᖅ ᐊᖏᖅᑕᐅᓚᐅᖅᓯᒪᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓯᑎᐱᕆ 2019-

ᖑᑎᓪᓗᒍ ᑭᖑᕐᖓᒍᑦ ᐋᖅᒋᐊᖅᑕᐅᓚᐅᖅᑎᓪᓗᒋᑦ 2019-ᒥ ᐊᓯᔾᔨᑲᑕᒍᓐᓇᖅᑐᑦ ᑰᑕᑦ ᐊᐅᓚᓂᖓᑦ. 

 

 

 

 

ᑭᖑᕐᖓᒍᑦ ᐊᖏᖅᑕᐅᓚᐅᖅᑎᓪᓗᒋᑦ ᓇᓐᓄᒐᓱᐊᕐᓂᕐᒧᑦ ᐊᐅᓚᑦᑎᔾᔪᑎᑦ ᐊᒻᒪ ᐊᒥᐊᒃᑯᖏᓐᓄᑦ ᐊᐅᓚᑦᑎᔾᔪᑎᑦ, ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᑦ ᑐᓴᖅᑎᑦᑎᓚᐅᖅᑐᑦ ᐊᐅᓚᑦᓯᔨᐅᖃᑎᒋᔭᖏᓐᓂᒃ ᐅᓪᓗᐊᓂ ᒫᑦᓯ 21, 2022, ᐅᑎᕐᓂᐊᕐᓂᖏᓐᓂᒃ ᑲᑎᒪᔾᔪᑕᐅᓗᑎᒃ ᓄᓇᕗᑦ 

ᒐᕙᒪᒃᑯᖏᑕ 2021-ᒥ ᑐᒃᓯᕋᐅᑎᒋᓚᐅᖅᓯᒪᔭᖓᓐᓄᑦ ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᑕᐅᕙᓐᖓᑦ Gulf of 

Boothia-ᒥᑦ ᓇᓐᓄᒐᒃᓴᑦ ᑲᑎᒪᓕᖅᐸᑕ ᑲᑎᒪᔾᔪᑕᐅᒃᑲᓐᓂᕐᓂᐊᖅᑎᓪᓗᒋᑦ ᔫᓂ 2022-ᒥ. ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᓗᐊᖅᑐᒥᒃ 

ᐃᓇᑦᑎᓚᐅᖅᑐᑦ ᐱᖓᓱᓂᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᓐᓂᒃ ᓂᓪᓕᕐᕕᖃᖁᓪᓗᒋᑦ ᖃᓄᖅ ᐊᕕᒃᑕᐅᓂᐊᕐᒪᖔᑕ 

ᐊᒡᒍᖅᑐᖅᓯᒪᓂᐅᔪᓄᑦ ᑖᒃᑯᐊ ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᐸᕐᓇᐃᖁᓪᓗᒋᑦ ᖃᓄᐃᓕᐅᖁᔨᓂᐊᕐᒪᖔᑕ ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ ᐃᓱᒪᓕᐅᕐᓂᐊᖅᑎᓪᓗᒋᑦ ᐊᓯᔾᔨᖅᑕᐅᖁᓪᓗᒋᑦ ᓇᓐᓄᒃᑕᐅᔪᓐᓇᖅᑐᑦ ᐅᓄᕐᓂᖏᑦ ᑕᐅᕗᓐᖓᖅᑕᖅᑐᑦ Gulf of 

Boothia-ᒧᑦ.  ᑕᐅᕙᓂ Gulf of Boothia ᓇᓄᖏᓐᓄᑦ ᐊᐅᓚᑦᑎᔾᔪᑎᑦ ᓇᓐᓂᐊᕐᕕᒃ ᐃᓗᐊᓃᒻᒪᑦ ᐱᖓᓱᑦ ᓄᓇᕗᒥ ᐊᒡᒍᖅᑐᖅᓯᒪᓂᖏᑕ. 

ᑖᓐᓇ ᑕᐃᒪᐃᓕᖓᑎᓪᓗᒍ, ᓄᓇᕗᑦ ᐊᖏᖃᑎᒌᒍᑎᖏᑦ ᐅᖃᖅᓯᒪᕗᑦ (NA, s. 5.6.17(b)) ᑎᓕᓯᓯᒪᕗᖅᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂᒃ ᓇᓗᓇᐃᖅᓯᖁᓪᓗᒋᑦ ᐃᓗᐃᑦᑑᓈᖅᓯᒪᔪᒃᑯᑦ ᑲᑎᓐᖓᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᐅᓄᕐᓂᕆᔭᖏᑦ ᐊᒡᒍᖅᑐᖅᓯᒪᐅᕐᓂᖏᑎᒍᑦ 

ᐅᕝᕙᓘᓐᓃᑦ ᐅᓄᕐᓂᖏᑎᒍᑦ ᐆᒪᔪᑦ ᐊᖑᓇᓱᒃᑕᐅᒐᔪᒃᑎᓪᓗᒋᑦ ᐊᑕᐅᓯᐅᖏᑦᑐᓄᑦ ᓄᓇᖃᖅᑐᓄᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ 

ᒪᓕᒃᑕᐅᓗᑎᒃ ᐊᒡᒍᖅᑐᖅᓯᒪᓂᕐᒧᑦ ᑐᓂᔭᐅᔪᑦ ᓇᓐᓄᒐᒃᓴᑦ ᐅᓄᕐᓂᕆᔭᖏᑦ. 

 
ᖃᓄᐃᓕᖓᓕᕐᒪᖔᑦ 

 

ᒫᑦᓯ 2021-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ ᑐᒃᓯᕋᐅᑎᓕᐅᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᓯᔾᔨᖅᑕᐅᖁᔨᓇᑎᒃ 

ᐃᓗᐃᑦᑑᓈᖅᓯᒪᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᓂᒃ 74−ᕌᕈᓐᓇᖅᑎᓪᓗᒋᑦ ᓇᓄᕐᓂᒃ ᑕᐅᕙᓐᖓᑦ Gulf of Boothia-ᒥᑦ ᐊᑐᕐᓗᑎᒃ 

ᐊᕐᓇᒃᑕᐅᔪᑦ ᐊᖑᓴᓪᓗᒃᑕᐅᔪᓪᓗ ᐅᓄᕐᓂᖏᑦ ᐊᕕᑦᑎᐊᖅᓯᒪᓗᑎᒃ 1:1-ᖑᓗᑎᒃ.  ᐃᓘᓐᓇᖏᑦ ᑎᑎᕋᖅᑕᐅᓯᒪᔪᑦ ᑐᓂᔭᐅᓚᐅᖅᑐᑦ ᐊᒻᒪᓗ 

ᑎᑎᕋᖅᓯᒪᖏᑦᑐᑦ ᐅᖃᐅᓯᕆᔭᐅᓚᐅᖅᑐᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᒫᑦᓯ 2021-ᒥ ᑲᑎᒪᓂᖃᖅᑎᓪᓗᒋᑦ RM001-

2021)-ᒥᒃ ᐊᑐᖅᑕᐅᓚᐅᖅᑐᑦ ᓱᓕ ᐅᑯᓄᖓ ᐃᓚᒋᔭᐅᕗᑦ ᑎᑎᕋᖅᑕᐅᓯᒪᔪᓄᑦ ᐅᑯᓄᖓ ᑐᒃᓯᕋᐅᑎᓄᑦ. 

 

 
2 ᑖᒃᑯᐊ 1:1 ᓇᓐᓄᒐᒃᓴᑦ ᐊᕐᓇᓪᓗᒋᐊᖃᕐᓂᖅ ᐊᖑᓴᓪᓗᒋᐊᖃᕐᓂᖅ ᐊᕝᕙᓗᐊᕇᒋᐊᖃᓚᐅᖅᑐᑦ 50 ᐳᓴᓐᒥᒃ ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᑦ. ᐊᖑᓴᓪᓗᒃᑕᐅᔪᑦ ᐅᓄᓗᐊᖅᑐᑦ ᐊᑭᓕᖅᑕᐅᒋᐊᑐᖏᑦᑐᑦ 1:1 ᐊᑐᖅᑕᐅᑎᓪᓗᒍ ᐅᖓᑖᓄᐊᓚᐅᖏᓐᓂᖓᓂ ᐃᓗᐃᑦᑑᓈᖅᓯᒪᔪᒃᑯᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑕ. 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᓄᓇᕗᒥ ᓇᓐᓂᐊᒐᒃᓴᑦ ᐊᐅᓚᑕᐅᓂᖏᓐᓄᑦ ᐊᒻᒪ ᐊᒥᐊᒃᑯᖏᑕ ᐊᐅᓚᓂᕆᔭᖏᓐᓄᑦ 

ᐊᒻᒪᓗ ᑐᓴᖅᑎᑦᑎᓚᐅᖅᓯᒪᔪᑦ ᒥᓂᔅᑕᒥᒃ ᐅᓪᓗᐊᓂ ᕖᕝᕗᐊᕆ 1, 2022. ᑖᓐᓇ ᐃᓱᒪᓕᐅᕈᑕᐅᓚᐅᖅᑐᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᑭᖑᕙᕆᐊᖅᑕᐅᖁᓪᓗᒍ ᐃᓱᒪᓕᐅᕐᓂᐊᕐᓂᕆᔭᖓᑦ ᓇᓐᓄᒐᒃᓴᑦ ᑕᐅᕙᓂ Gulf of Boothia-ᒧᐊᖅᑕᖅᑐᓂᒃ ᐃᓗᐃᑦᑑᓈᖅᓯᒪᔪᑦ 

ᑭᒡᓕᒋᓂᐊᖅᑕᖓᓄᑦ  ᑕᖅᑭᖓᓂ ᒫᑦᓯ 2021.  ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑐᓴᖅᑎᑦᑎᓚᐅᖅᑐᑦ ᐊᐅᓚᑦᓯᔨᐅᖃᑎᒋᔭᖏᓐᓂᒃ ᒫᑦᓯ 21, 

2022, ᑲᑎᒪᔾᔪᑎᖃᒃᑲᓐᓂᕐᓂᐊᓕᕐᓂᖏᓐᓂᒃ Gulf of Boothia-ᒧᐊᖅᑕᖅᑐᓂᒃ ᓇᓐᓄᒐᒃᓴᓂᒃ ᐃᓗᐃᑦᑑᓈᖅᓯᒪᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒋᓂᐊᖅᑕᖏᓐᓄᑦ ᐃᓱᒪᓕᐅᕈᑎᖃᕐᓂᐊᕐᓗᑎᒃ. ᑖᒃᑯᐊ ᑐᓴᖅᑎᑦᑎᔾᔪᑎᑦ ᐃᓗᐊᖃᓂ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐃᓇᑦᑎᓚᐅᖅᑐᑦ ᐱᖓᓱᓂᑦ ᐊᒡᒍᖅᑐᖅᓯᒪᓂᕐᓂᓐᖔᖅᑐᓂᑦ ᐆᒪᔪᓕᕆᔨᑦ ᑎᒥᖁᑎᖏᓐᓂᑦ ᐊᒻᒪ ᐊᒃᑐᖅᑕᐅᓯᒪᔪᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᓂᓪᓕᖁᓪᓗᒋᑦ ᖃᓄᖅ ᐊᒡᒍᖅᑐᖅᑕᐅᔪᒃᓴᐅᖕᒪᖔᑕ ᐃᓗᐃᑦᑑᓈᖅᓯᒪᔪᒃᑯᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᐱᖓᓱᓄᑦ ᓄᓇᕗᒥ ᐊᒡᒍᖅᑐᖅᓯᒪᓂᖁᑎᒋᔭᐅᔪᓄᑦ ᐊᑐᖅᑕᐅᓂᐊᕐᓗᑎᒃ ᐃᓗᐃᑦᑑᓈᖅᓯᒪᔪᑦ ᐆᒪᔪᑕᖅᐅᔪᓐᓇᖅᑐᑦ ᑭᒡᓕᒋᓗᓂᒋᑦ 

ᐊᑐᖅᑕᐅᓂᐊᖅᑎᓪᓗᒍ ᐊᒡᒍᖅᑐᖅᓯᒪᓂᖓᑕ ᐃᓗᐊᓂ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᓯᔾᔨᖅᓯᓐᓂᖅᐸᑕ ᓇᓐᓄᒐᒃᓴᑦ ᐅᓄᕐᓂᕆᔭᖏᑕ 

ᑭᒡᓕᖓᓂᒃ. 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑲᑎᒪᔾᔪᑎᖃᕐᓗᑎᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ ᑎᑎᖅᑲᓂᒃ ᑐᓂᔭᐅᓯᒪᔪᓂᒃ ᐊᒻᒪᓗ ᓂᓪᓕᐅᑕᐅᔪᓂᒃ 

ᑲᑎᒪᑎᓪᓗᒋᑦ ᔫᓂ 15, 2022-ᒥ, ᐊᒻᒪ ᑲᑎᒪᔾᔪᑕᐅᓂᐊᕐᒥᔪᑦ ᐊᐃᕙᐅᑕᐅᔪᑦ ᑐᓂᔭᐅᓂᑯᑦ ᒫᑦᓯ  

2021-ᒥ ᐱᖃᓯᐅᔾᔭᐅᓗᑎᒃ. 

 

ᑎᑎᕋᖅᑐᖅ: ᕌᐱᓐᓴᓐ ᐅᕈᒥ, ᐆᒪᔪᓕᕆᔨ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᕿᒥᕐᕈᔪᖅ: ᑲᐃᕈᓪ ᕆᑦᓯ, ᐆᒪᔪᓕᕆᔨ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ, ᐳᕈᔅ5 ᒪᒃᕋᐃ., ᒪᓕᒐᕐᓂᐊᖅᑎ, ᓄᓇᕗᑦ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

  




